
Rexhaj: Pas kompromisit té fundit té LVV-sé,
duhet té pérmbyllet konstituimi i Kuvendit

Arbér Rexhaj, deputet i Lévizjes Vetévendosje, ka deklaruar se subjekti i tij politik e ka béré kompromisin
pérfundimtar pér tejkalimin e bllokadés rreth konstituimit t& Kuvendit. Ai u ka kérkuar partive té tjera té paragesin
kandidatét e tyre pér nénkryetaré, né ményré gé t& vazhdohet me krijimin e institucioneve.

Duke folur para nisjes sé vazhdimit t& seancés konstituive, Rexhaj tha se nj€ konstituim i Kuvendit pa
marréveshje politike do ta conte vendin drejt zgjedhjeve té reja.

Sipas tij, njé dité meé paré ishte zhvilluar mbledhja e kryesisé, ndérsa LVV-ja tashmé kishte béré kompromisin e
fundit. Rexhaj theksoi se palét e tjera duhet t& vijné me propozimet pér emrat dhe procesi té ecé pérpara.

Deputeti i LVV-s& u pyet gjithashtu p&r mundésiné e zhvillimit t& njé takimi ndérmjet Albin Kurtit, Bedri Hamzés
dhe Lumir Abdixhikut, por nuk dha hollési konkrete nése njé takim i tillé do t&é mbahe;j.

Rexhaj mohoi se LVV-ja po punon pér ta dérguar vendin né zgjedhje t& reja. Ai deklaroi se kryeministri né detyré,
Albin Kurti, ka béré pérpjekje pér t& vendosur komunikim me partité opozitare, me géllim gé situata té tejkalohet.

Ai tha se Kurti u dérgon vazhdimisht mesazhe pérfagésuesve té partive dhe se ka tentime pé&r komunikim me
PDK-né dhe LDK-né. Sa i pérket Aleancés, Rexhaj u shpreh se nuk ishte i sigurt, por besonte se pérpjekje té tilla
kishte pasur.

Sipas Rexhajt, partité e tjera kishin mundési ta zhbllokonin procesin duke ndryshuar emrat e propozuar pér
nénkryetaré. Ai vlerésoi se Kuvendi mund t& ishte konstituuar lehtésisht dy dité mé paré, pasi vendimi ishte né
duart e tyre.

Rexhaj shtoi se, nése béhet fjalé pér njé strategji politike gé lidhet me konstituimin dhe datén e pérfundimit t&
kétij procesi, palét e tjera e kishin pasur mundésiné ta konstituonin Kuvendin para dy ditésh. Sipas tij, ndryshimi i

emrave t& propozuar do ta kishte mundésuar konstituimin e Kuvendit para 48 oréve.

Ai e cilésoi si valide marréveshjen politike me LDK-né, pavarésisht deklarimeve té gjashté deputetéve té késaj
partie se nuk do té merrnin pjesé né votim.

Rexhaj pérseriti se konstituimi i Kuvendit pa njé marréveshje politike do ta orientonte vendin drejt zgjedhjeve.
Megjithaté, sipas tij, tashmé ekziston njé marréveshje politike valide me LDK-né&, ndérsa géndrimi i 6 deputetéve
té saj pér t& mos marré pjesé dhe pér té mos votuar mbetet ¢éshtje e tyre.

Né kéto rrethana, ai tha se ka bazé pér thirrjen e njé seance, vazhdimin e konstituimit t& Kuvendit dhe themelimin
e institucioneve.

